КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республика мутасын чорыд коммунальнӧй шыбласъясӧн вӧдитчӧм серти дінму операторлысь уджалан правилӧяс да Коми Республика мутасын чорыд коммунальнӧй шыбласъяс чукӧртан (сы лыдын найӧс торйӧн чукӧртан) пӧрадок  вынсьӧдӧм йылысь
“Производство да потребление шыбласъяс йылысь” Федеральнӧй оланпас, “Гӧгӧртас видзӧм йылысь” Федеральнӧй оланпас, “Чорыд коммунальнӧй шыбласъясӧн вӧдитчӧм йылысь да Россия Федерацияса Веськӧдлан котырлӧн 2008 во моз тӧлысь 25 лунся 641 №-а шуӧмӧ вежсьӧмъяс пыртӧм йылысь” Россия Федерацияса Веськӧдлан котырлӧн 2016 во вӧльгым тӧлысь 12 лунся 1156 №-а шуӧм да “Коми Республикаын гӧгӧртас видзан юкӧнын ӧткымын юалӧм йылысь” Коми Республикаса Оланпас серти Коми Республикаса Веськӧдлан котыр шуис: 
1. Вынсьӧдны:
1) Коми Республика мутасын чорыд коммунальнӧй шыбласъясӧн вӧдитчӧм серти дінму операторлысь уджалан правилӧяс 1 №-а содтӧд серти;
2) Коми Республика мутасын чорыд коммунальнӧй шыбласъяс чукӧртан (сы лыдын найӧс торйӧн чукӧртан) пӧрадок 2 №-а содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ оланін да коммунальнӧй овмӧс юалӧмъяс серти.
3. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти да лоӧ вынаӧн юридическӧй кывкутысьлы Коми Республика мутасын чорыд коммунальнӧй шыбласъясӧн вӧдитчӧм серти дінму операторлысь статус сетан лунысь оз водзджык.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2017 вося лӧддза-номъя тӧлысь 15 лун 
302 №
ВЫНСЬӦДӦМА
Коми Республикаса Веськӧдлан котырлӧн
2017 во лӧддза-номъя тӧлысь 15 лунся 302 №-а шуӧмӧн
(1 №-а содтӧд)
Коми Республика мутасын 
чорыд коммунальнӧй шыбласъясӧн вӧдитчӧм серти
дінму операторлӧн уджалан 
ПРАВИЛӦЯС
1. Панас
1.1. Коми Республика мутасын чорыд коммунальнӧй шыбласъясӧн вӧдитчӧм серти дінму операторлӧн уджалан тайӧ правилӧясыс (водзӧ – Правилӧяс) урчитӧны Коми Республика мутасын чорыд коммунальнӧй шыбласъясӧн вӧдитчан юкӧнын (водзӧ - ЧКШ) чорыд коммунальнӧй шыбласъясӧн вӧдитчӧм серти дінму операторлӧн (водзӧ – Дінму оператор) уджлысь шӧр могъяссӧ, могъяссӧ, уджсӧ да пӧрадоксӧ.
1.2. Дінму операторӧн лыддьӧны юридическӧй кывкутысьӧс, коді конкурсӧн бӧръян кывкӧртӧдъяс серти кырымаліс Коми Республикаса стрӧитчан, тариф, оланін да коммунальнӧй, туй овмӧс министерствокӧд (водзӧ - Министерство) Коми Республика мутасын ЧКШ вӧдитчӧм серти удж котыртӧм йылысь артмӧдчӧм (водзӧ – Артмӧдчӧм), коді уджалӧ Дінму операторлӧн устав подув вылын, кодлӧн эм І – ІV класса лёктор вайысь шыбласъяс чукӧртӧм, транспортируйтӧм, обработайтӧм, иналӧм, лёк вӧчӧмысь дугӧдӧм да меститӧм вылӧ лицензия.
1.3. Артмӧдчӧмын индӧны Дінму операторлысь уджалан зонасӧ, а сідзжӧ кадколастсӧ, мый кежлӧ сетӧма Дінму операторлысь статуссӧ.
2. Дінму операторлӧн шӧр мог да могъяс
2.1. Дінму операторлӧн шӧр могӧн лоӧ шыбласъясӧн, сы лыдын чорыд коммунальнӧй шыбласъясӧн, вӧдитчан юкӧнын Коми Республикаса дінму уджтас серти (водзӧ – Дінму уджтас), Коми Республикаын шыбласъясӧн, сы лыдын чорыд коммунальнӧй шыбласъясӧн, вӧдитчан мутас схема серти, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2016 во йирым тӧлысь 11 лунся 1687 №-а  тшӧктӧдӧн (водзӧ – Мутас схема), да Чорыд коммунальнӧй шыбласъясӧн вӧдитчан правилӧяс серти, мый вынсьӧдӧма Россия Федерацияса Веськӧдлан котырлӧн 2016 во вӧльгым тӧлысь 12 лунся 1156 №-а шуӧмӧн, (водзӧ – ЧКШ вӧдитчан правилӧяс) Коми Республика мутасын ЧКШ вӧдитчӧм серти удж.
2.2. Дінму операторлӧн медшӧр могъяс:
планируйтны, ладмӧдны Коми Республика мутасын ЧКШ да вторичнӧй ресурсъясӧн вӧдитчӧмсӧ да видзӧдны сы бӧрся;
координируйтны ЧКШ вӧдитчӧм серти операторъяслысь – асшӧр уджалысьяслысь либӧ юридическӧй кывкутысьяслысь уджсӧ, кодъяс чукӧртӧны, транспортируйтӧны, обработайтӧны, иналӧны, дугӧдӧны лёк вӧчӧмысь, гуалӧны ЧКШ (водзӧ – ЧКШ вӧдитчӧм серти операторъяс);
пыртны ЧКШ вӧдитчӧм серти уджӧ экономика боксянь ладмӧдысь механизмъяс;
йитны  ЧКШ вӧдитчӧм серти операторъясӧс Коми Республикаса олӧмӧ пӧртысь власьт органъяскӧд, федеральнӧй олӧмӧ пӧртысь власьт органъяслӧн мутас органъяскӧд, Коми Республикаын меставывса асвеськӧдлан органъяскӧд, торъя йӧзкӧд да юридическӧй кывкутысьяскӧд;
котыртны да збыльмӧдны Коми Республика мутасын ЧКШ обработайтан, иналан, лёк вӧчӧмысь дугӧдан да меститан комплексъяс лӧсьӧдӧм серти уджсӧ;
дасьтыны да збыльмӧдны Коми Республика мутасын ЧКШ вӧдитчан юкӧнын инвестиция уджтасъяс;
пыртны Коми Республика мутасӧ ЧКШ торйӧн чукӧртан система.
3. Дінму операторлӧн удж
Сы могысь, медым збыльмӧдны тайӧ Правилӧясса 2.2 пунктын индӧм могъяссӧ, Дінму оператор вӧчӧ татшӧм удж:
1. Кырымалӧ ЧКШ кутысьяс да Дінму оператор костын, кодлӧн уджалан зонаын артмӧны ЧКШ да найӧс чукӧртанінъясыс пырӧны Дінму операторлӧн уджалан зонаӧ, ЧКШ вӧдитчӧм серти услугаяс сетӧм вылӧ сёрнитчӧм.
2. Кырымалӧ мукӧд сикас шыбласӧн вӧдитчӧм серти услугаяс сетӧм вылӧ татшӧм шыбласъяс кутысьяскӧд сёрнитчӧмъяс.
3. Кырымалӧ ЧКШ вӧдитчӧм серти операторъяскӧд ЧКШ чукӧртӧм, транспортируйтӧм, обработайтӧм, иналӧм, лёк вӧчӧмысь дугӧдӧм, гуалӧм вылӧ сёрнитчӧмъяс.
4. ЧКШ вӧдитчӧм серти уджтасъяс лӧсьӧдігӧн да збыльмӧдігӧн пыртӧ вӧзйӧмъяс помшуӧм балаясӧ.
5. Пыртӧ ЧКШ вӧдитчан юкӧнын нормативнӧй инӧда база бурмӧдӧм могысь вӧзйӧмъяс, на лыдын тарифъяс лӧсьӧдігӧн.
6. ЧКШ меститігӧн мынтысьӧ гӧгӧртас вылӧ лёка тӧдчӧмысь.
7. Нуӧдӧ олысьяскӧд ЧКШ да вторичнӧй материальнӧй ресурсъясӧн вӧдитчӧм серти эколого-просветительскӧй юӧртан удж.
8. Видлалӧ ЧКШ вӧдитчан юкӧнын услугаяс босьтысьяслысь претензияяс, норасьӧмъяс, шыöдчöмъяс, примитӧ аслас компетенцияын лӧсялана помшуӧмъяс.
9. Бырӧдӧ позьтӧминъясысь ЧКШ вӧдитчан правилӧясӧн урчитӧм порядокын ЧКШ меститанінъяс.
10. Лӧсьӧдӧ Мутас схемаӧн урчитӧм контейнернӧй площадкаяс вылӧ ЧКШ чукӧртӧмлы условиеяс, ЧКШ объектъяс вылын, кутшӧмъясӧс пыртӧма шыбласъяс меститан объектъяслӧн канму реестрӧ, Россия Федерацияса вӧр-ва озырлун да экология министерстволӧн 2011 во кӧч тӧлысь 30 лунся 792 №-а тшӧктӧдӧн урчитӧм порядокын бӧрас меститӧмӧн.
4. Дінму операторлӧн Министерствокӧд да
Коми Республикаын меставывса асвеськӧдлан органъяскӧд ӧтувъя удж
4.1. Дінму операторлӧн Министерствокӧд ӧтувъя удж:
Дінму оператор Министерстволӧн запрос серти запрос пасъян лунсянь куим уджалан лун чӧжӧн сетӧ сылӧн удж юкӧнӧ пырысь корӧм юӧрсӧ электроннӧя да кабала вылын гижӧмӧн;
Дінму оператор быд тӧлысь отчётнӧй период бӧрын мунысь тӧлысьлӧн 5 лунӧдз кадколастӧ ыстӧ Министерствоӧ Дінму уджтас збыльмӧдӧм йылысь отчёт, кутшӧмлӧн формаыс да сетанногыс лоӧ сӧгласуйтӧма Дінму оператор да Министерство костын кырымалӧм артмӧдчӧм серти.
4.2. Дінму оператор Коми Республикаын меставывса асвеськӧдлан органъяскӧд ЧКШ вӧдитчан юкӧнын ӧтув уджалӧны “Производство да потребление шыбласъяс йылысь” Федеральнӧй оланпасса 8 статьяӧн урчитӧм пӧрадокын.
5. Дінму операторлӧн удж бӧрся видзӧдӧм
5.1. Дінму операторлӧн удж серти экология боксянь дінмуын канму дӧзьӧрсӧ нуӧдӧ Коми Республикаса промышленносьт, вӧр-ва озырлун, энергетика да транспорт министерство.
Дінму операторӧн тайӧ Правилӧяссӧ збыльмӧдӧм бӧрся видзӧдӧ Министерство.
5.2. Юридическӧй кывкутысьлысь вермӧны босьтны Дінму операторлысь статуссӧ ЧКШ вӧдитчан правилӧясӧн индӧм подув вылын.
ВЫНСЬӦДӦМА
Коми Республикаса Веськӧдлан котырлӧн
2017 во лӧддза-номъя тӧлысь 15 лунся 302 №-а шуӧмӧн
(2 №-а содтӧд)
Коми Республика мутасын чорыд коммунальнӧй шыбласъяс
чукӧртан (сы лыдын найӧс торйӧн чукӧртан) 
ПӦРАДОК
1. Панас
1.1. Коми Республика мутасын чорыд коммунальнӧй шыбласъяс чукӧртан (сы лыдын найӧс торйӧн чукӧртан) тайӧ пӧрадокыс (водзӧ – Пӧрадок) урчитӧ Коми Республика мутасын чорыд коммунальнӧй шыбласъяс чукӧртӧм серти (водзӧ - ЧКШ), сы лыдын найӧс торйӧн чукӧртӧм серти, корӧмъяс.
1.2. Тайӧ Пӧрадокыс оз паськав инӧда йитӧдъяс вылӧ, кутшӧмъяс артмисны мукӧд сикас шыбласъяс чукӧртігӧн.
1.3. Коми Республика мутасын ЧКШ чукӧртӧны (сы лыдын найӧс торйӧн чукӧртӧны)  Россия Федерацияса санитарно-эпидемиологическӧй да экология оланпастэчас тӧд вылын кутӧмӧн.
ЧКШ колӧ чукӧртны олысьяслы да гӧгӧртаслы лёктор вӧчтӧг.
1.4. Биологическӧй, токсичнӧй, радиоактивнӧй, медицинскӧй шыбласъяс, ртутьсодержащӧй вӧчӧмторъяс да мукӧд ӧпаснӧй шыблассӧ чукӧртӧны федеральнӧй оланпасӧн урчитӧм пӧрадокын.
2. ЧКШ чукӧртӧм дорӧ ӧтувъя корӧмъяс
2.1. Коми Республикаын муниципальнӧй юкӧнъясса мутасъяссӧ шыбласъясысь колӧ пыр весавны Коми Республикаын шыбласъясӧн, сы лыдын ЧКШ, вӧдитчан юкӧнын мутас схема серти (водзӧ – Мутас схема), Россия Федерацияса да Коми Республикаса экология боксянь, санитарнӧй да мукӧд корӧм серти.
2.2. ЧКШ чукӧртігӧн овмӧс нуӧдысь да удж вӧчысь мукӧд субъектъяслы, кодъяс уджалӧны Коми Республикаын муниципальнӧй юкӧнъясса мутасъясын, а сідзжӧ гражданалы (водзӧ – ЧКШ кутысьяс) быть колӧ збыльмӧдны тайӧ Пӧрадокса корӧмъяссӧ, оз позь вӧчны сійӧс, мый кыскас ас бӧрся дзоньвидзалун видзӧм да бур гӧгӧртас вылӧ мукӧд йӧзлысь инӧд торкалӧмсӧ.
2.3. Коми Республика мутасын оз позь:
позьтӧминын меститны став сикас ЧКШ;
ЧКШ чукӧртны ЧКШ урчитӧм чукӧртанінысь бокын урчитӧм пӧрадокын сӧгласуйтӧм тшӧктана документациятӧг да специализированнӧй оборудованиетӧг.
2.4. Коми Республикаын муниципальнӧй юкӧнъясын ЧКШ кутысьясыс торйӧн чукӧртӧны шыбласъяссӧ Мутас схема серти, мый могмӧдӧма шыбласъяс чукӧртанінъясын, сы лыдын найӧс торйӧн чукӧртӧм вылӧ,  контейнеръяс сувтӧдӧмӧн, вторичнӧй сырьё да ӧпаснӧй шыбласъяс примитан пунктъяс котыртӧмӧн.
2.5. ЧКШ чукӧртӧмын участвуйтысьясӧн лоӧны ЧКШ кутысьяс, асшӧр уджалысьяс либӧ юридическӧй кывкутысьяс, кодъяс чукӧртӧны, транспортируйтӧны, обработайтӧны, иналӧны, дугӧдӧны лёк вӧчӧмысь, гуалӧны ЧКШ (водзӧ – ЧКШ вӧдитчӧм серти операторъяс).
2.6. ЧКШ чукӧртӧмын, сы лыдын найӧс торйӧн чукӧртӧмын, участвуйтысьяслӧн удж бӧрся видзӧдӧ ЧКШ вӧдитчӧм серти дінму оператор (водзӧ – Дінму оператор).
3. ЧКШ чукӧртӧм
3.1. ЧКШ чукӧртӧны татшӧм ногӧн:
3.1.3) ЧКШ примитӧны контейнеръясӧ, кутшӧмъясӧс меститӧма ёг примитан камераясын (сэк, кор эм лӧсялана керкапытшса инженернӧй система);
3.1.2) ЧКШ примитӧны контейнеръясӧ, бункеръясӧ, кутшӧмъясӧс меститӧма контейнернӧй площадкаяс вылын;
3.1.3) ЧКШ примитӧны ЧКШ чукӧртӧм вылӧ урчитӧм пакетъясӧ либӧ мукӧд дозъясӧ, кутшӧмъясӧс сетіс Дінму оператор;
3.1.4) вторичнӧй
 сырьё да ӧпаснӧй шыбласъяс примитан пунктъясын.
3.2. ЧКШ чукӧртанінсӧ да чукӧрмӧминсӧ индӧны Мутас схема серти.
4. ЧКШ торйӧн чукӧртӧм
4.1. ЧКШ торйӧн чукӧртігӧн тӧд вылын кутӧны шыбласъяс кутысьясӧн шыбласъяслӧн сикас серти ЧКШ торйӧдӧм да лӧсялана ЧКШ сикаслы торъя контейнеръясӧ сикас серти бӧрйӧм ЧКШ тэчӧм.
ЧКШ татшӧм торйӧдӧмын ЧКШ кутысьӧн либӧ сыӧн уполномочитӧм мортӧн, коді кырымаліс либӧ кодлы колӧ кырымавны Дінму операторкӧд ЧКШ вӧдитчӧм серти услугаяс сетӧм вылӧ сёрнитчӧм, оз ков босьтны І – ІV класса лёктор вайысь шыбласъяс чукӧртӧм, транспортируйтӧм, обработайтӧм, иналӧм, лёк вӧчӧмысь дугӧдӧм, меститӧм вылӧ лицензиясӧ.
4.2. ЧКШ торйӧн чукӧртӧмсӧ котыртӧны шыбласъясӧн вӧдитчӧм серти операторъяс, Дінму оператор, а ЧКШ кутысьясыс чукӧртӧны ЧКШ тайӧ Пӧрадок, Россия Федерацияса оланпастэчас да Коми Республикаса оланпастэчас серти.
4.3. Сэк, кор контейнернӧй площадка вылын эмӧсь рӧма контейнеръяс, кутшӧмъяс лӧсялӧны Россия Федерацияса вӧр-ва озырлун да экология министерстволӧн 2014 во сора тӧлысь 18 лунся 445 №-а тшӧктӧдӧн урчитӧм Шыбласъяслӧн федеральнӧй классификационнӧй каталог серти уна сикас шыбласъяслы, (водзӧ – ШФКК) ЧКШ чукӧртӧны торйӧн:
4.3.1) лӧз рӧма контейнеръясӧ тэчӧны шыбласъяс, кутшӧмъясӧс ШФКК серти классифицируйтӧны кыдзи бумага да бумагаысь изделиеяс вӧчӧмысь шыбласъяс;
4.3.2) вижовгӧрд (виж) рӧма контейнеръясӧ тэчӧны шыбласъяс, кутшӧмъясӧс ШФКК серти классифицируйтӧны кыдзи галогенъястӧм пластмасса прӧдукцияысь шыбласъяс, няйтӧсьттӧм;
4.3.3) турунвиж рӧма контейнеръясӧ тэчӧны шыбласъяс, кутшӧмъясӧс ШФКК серти классифицируйтӧны кыдзи стеклӧысь да стеклӧысь вӧчӧмторъясысь шыбласъяс няйтӧсьттӧм;
4.3.4) сьӧд рӧма контейнеръясӧ тэчӧны шыбласъяс, кутшӧмъясӧс ШФКК серти классифицируйтӧны кыдзи сёян прӧдукцияысь шыбласъяс, органическӧй колясъяс;
4.3.5) руд рӧма контейнеръясӧ тэчӧны шыбласъяс, кутшӧмъясӧс оз пыртны тайӧ Пӧрадокса 4.3.1 – 4.3.4 пунктъясын индӧм ЧКШ лыдӧ.
4.4. Коланлун дырйи ЧКШ торйӧн чукӧртігӧн позьӧ вӧдитчыны содтӧд рӧмъясӧн (шуам, уна рӧма стеклӧ чукӧртігӧн, текстиль чукӧртігӧн).
4.5. Сэк, кор ЧКШ контейнерын, кутшӧмӧс колӧ инавны, эм сикас серти бӧрйытӧм ЧКШ, шыбласъясӧн вӧдитчӧм серти оператор, коді чукӧртӧ да транспортируйтӧ ЧКШ, транспортируйтӧ татшӧм шыбласъяссӧ сикас серти бӧрйытӧм ЧКШ-кӧд ӧттшӧтш, та йылысь юӧртӧ Дінму операторлы татшӧм транспортируйтан лунсянь ӧти лун чӧжӧн.
5. Гырысь шыбласъяс чукӧртӧм
5.1. Гырысь шыбласъяссӧ (водзӧ – ГШ) чукӧртӧны:
бункеръясӧ, кутшӧмъясӧс меститӧма контейнернӧй площадкаяс вылӧ;
ГШ тэчӧмлы торъя площадкаяс вылӧ.
5.2. ГШ нуӧ Дінму оператор, сы лыдын ГШ кутысьяслӧн заявкаяс серти, кутшӧмъясӧс ыстісны Дінму операторлы урчитӧм пӧрадокын, но тӧлысьнас кыкысь оз гежӧдджыка. ГШ транспортируйтан кадпассӧ урчитӧ Дінму оператор, коді чукӧртӧ да транспортируйтӧ ЧКШ, но сійӧ оз вермы вевтыртны заявка воан лунсянь вит уджалан лун.
5.3. ГШ колӧ меститны нуан лунӧ ЧКШ вӧдитчӧм серти услугаяс сетӧм вылӧ сёрнитчӧмӧн урчитӧм инын.
5.4. ГШ колӧ лоны сэтшӧмӧн, медым эз вӧв шыбласъясӧн вӧдитчӧм серти операторлӧн персоналлӧн олӧмлы да дзоньвидзалунлы грӧзыс, торйӧн кӧ, медым мебель предметъяссӧ вӧлі разьӧма да веркӧс вылас эз вӧвны ортсӧ петӧм кӧрттувъяс либӧ болтъяс, а сідзжӧ медым эз вӧв ГШ нуысь транспорт средстволӧн ӧтторъялун да техника боксянь туянлун вылӧ грӧзыс. Транспортируйтӧм вылӧ сетӧм ГШ оз позь тыртны мукӧд шыбласъясӧн.
5.5. Эмбур кутысьлы позьӧ аслыс вайны ГШ веськыда ГШ чукӧртан площадка вылӧ. Татшӧм площадкаяс меститанінъяссӧ урчитӧны Мутас схема серти. Татшӧм площадкаяс уджӧдӧмсӧ да на вылӧ вайӧм ГШ транспортируйтӧмсӧ могмӧдӧ шыбласъясӧн вӧдитчӧм серти оператор, коді чукӧртӧ да транспортируйтӧ ЧКШ, кор эм Дінму операторкӧд сёрнитчӧм.
5.6. ГШ чукӧртан площадкаяслы колӧ лӧсявны санитарнӧй нормаяслы да правилӧяслы.
6.  Гражданалӧн сад вӧдитан, град выв пуктас вӧдитан да
абу коммерческӧй дачнӧй ӧтувъясын, 
гаражно-стрӧительнӧй кооперативъясын ЧКШ чукӧртӧм
6.1. Гражданалӧн сад вӧдитан, град выв пуктас вӧдитан да абу коммерческӧй дачнӧй ӧтувъясын, гаражно-строительнӧй кооперативъясын ЧКШ чукӧртігӧн вӧдитчӧны:
ЧКШ вылӧ чорыд веркӧса контейнернӧй площадкаясӧн;
уджӧдӧм ломтас-мавтас материалъяс чукӧртӧм вылӧ дозъясӧн;
ГШ чукӧртӧм вылӧ площадкаясӧн.
6.2. Контейнернӧй площадкаяссӧ меститӧны Мутас схема серти экология да санитарнӧй нормаясӧ да правилӧясӧ кутчысьӧмӧн.
6.3. Шыбласъяс чукӧртӧм вылӧ контейнернӧй площадкаяссӧ стрӧитӧ, дзоньталӧ да видзӧ, ЧКШ чукӧртӧ да меститӧм вылӧ сетӧ гражданалӧн сад вӧдитан, град выв пуктас вӧдитан да абу коммерческӧй дачнӧй ӧтувъясӧн, гаражно-строительнӧй кооперативъясӧн веськӧдлан органъяс Дінму операторкӧд сёрнитчӧм кырымалӧмӧн.
6.4. Контейнернӧй площадкаяс вылысь ЧКШ транспортируйтӧны шыбласъяс лёк вӧчӧмысь дугӧдан, иналан, меститан, гуалан объектъяс вылӧ Дінму операторлӧн ЧКШ вӧдитчӧм серти операторкӧд сёрнитчӧмъяс подув вылын.
6.5. Гражданалӧн сад вӧдитан, град выв пуктас вӧдитан да абу коммерческӧй дачнӧй ӧтувъяслӧн, гаражно-строительнӧй кооперативъяслӧн мутасъясысь ЧКШ транспортируйтӧны ЧКШ чукӧрмӧм серти, но вежоннас ӧтчыдысь оз гежӧдджыка, а тӧвся (лымъя) кадколастӧ – Дінму операторкӧд кырымалӧм сёрнитчӧм серти тӧлысьнас ӧтчыдысь.
7. ЧКШ вылӧ контейнеръяс
7.1. ЧКШ чукӧртігӧн вӧдитчӧны 40 литрасянь 8000 литраӧдз  шыбласъяс чукӧртан ыдждаа контейнеръясӧн. Дінму операторкӧд сӧгласуйтӧм серти позьӧ вӧдитчӧны мукӧд ыдждаа контейнеръясӧн.
7.2. Контейнеръяс сувтӧдӧм вылӧ площадкаяссӧ колӧ лӧсьӧдны олан керкаяссянь, челядьлы учреждениеяссянь, спорт площадкаяссянь да олысьяслӧн шойччанінъяссянь 20 метрысь абу этшаджык, но 100 метрысь абу унджык, ылнаын. Площадкаяслысь ыдждасӧ колӧ артыштны  сувтӧдӧм контейнеръяслӧн колана лыд серти, но 5-ысь оз унджык.
7.3. Контейнернӧй площадка вылӧ контейнеръяслысь колана лыдсӧ да налысь тӧранлунсӧ урчитӧны уна патераа керкаясын да олан керкаясын олысьяслӧн лыдысь, кодъяслысь ЧКШ чукӧртӧм вылӧ индӧма тайӧ контейнеръяссӧ, да ЧКШ чукӧртӧм серти урчитӧм нормативъясысь санитарно-эпидемиологическӧй корӧмъяс тӧд вылын кутӧмӧн. Контейнеръяслысь лыдсӧ да ыдждасӧ позьӧ вежны уна патераа керкаын олан жыръяс кутысьяслӧн, уна патераа керка кутысьяслӧн либӧ мортлӧн, коді веськӧдлӧ уна патераа керкаӧн, шыӧдчӧм серти, та кадӧ сикас серти бӧрйытӧм ЧКШ вылӧ контейнеръяслысь лыдсӧ да тӧранлунсӧ чинтӧны сӧмын сэк, кор татшӧм йӧзыс чукӧртӧны ЧКШ торйӧн.
7.4. Контейнеръяслысь лыдсӧ да ыдждасӧ, кутшӧмъяс колӧны, медым чукӧртны юридическӧй кывкутысьяслысь да асшӧр уджалысьяслысь ЧКШ, урчитӧны ЧКШ чукӧртӧм серти урчитӧм нормативъясысь ЧКШ вӧдитчӧм серти услугаяс сетӧм йылысь сёрнитчӧмлӧн условиеяс серти.
7.5. Контейнеръяссӧ колӧ вӧчны пластикысь либӧ кӧртуловысь, колӧ, медым вӧлі контейнерӧ лым-зэр веськалӧмысь видзантор.
7.6. Контейнерсӧ позьӧ тыртны сӧмын сы выйӧдз, медым эз вевтырт контейнерлӧн вылыс дорыс. Контейнерын оз позь личкыны либӧ топӧдны ЧКШ сідзи, мый бӧрын ЧКШ нуысь транспорт средствоӧ сӧвтігӧн оз ло позянлун кисьтны сыысь шыбласъяссӧ.
7.7. ЧКШ вылӧ контейнеръясӧ оз позь тэчны сотчысь, доналӧм либӧ пӧсь шыбласъяс, ГШ, лым да йи, югзьӧдан приборъяс да электрическӧй лампаяс, кытчӧ пырӧ ртуть, батареяяс да аккумуляторъяс, медицинскӧй шыбласъяс, а сідзжӧ мукӧд шыбласъяс, кутшӧмъяс вермасны вӧчны лёктор контейнеръяссӧ сӧвтысь (ректысь) йӧзлӧн олӧмлы да дзоньвидзалунлы, жугӧдны контейнеръяссӧ, ЧКШ нуысь транспорт средствояссӧ либӧ торкны ЧКШ обработайтан, лёк вӧчӧмысь дугӧдан, гуалан объектъяслысь уджалан режимсӧ.
7.8. ЧКШ оз позь меститны контейнеръясысь бокын, тайӧ Пӧрадокын урчитӧм случайяс кындзи. Оз позь тыртны ЧКШ вылӧ контейнеръяссӧ, кутшӧмъясӧс абу индӧма ЧКШ вӧдитчӧм серти услугаяс сетӧм вылӧ сёрнитчӧмын да лӧсьӧдӧма мӧд йӧзлысь шыбласъяс чукӧртӧм вылӧ.
7.9. ЧКШ, ГШ вӧдитчӧм серти услугаяс сетӧм вылӧ сёрнитчӧмын урчитӧм случайяс дырйи, уна патераа керкаясын артмысь шыбласъяс кындзи, шыбласъяссӧ позьӧ чукӧртны контейнеръястӧг Дінму операторӧн урчитӧм корӧмъяслы лӧсялысь пакетъяс отсӧгӧн. Та дырйи пакетъясӧ меститӧм ЧКШ ӧтувъя массаыс оз вермы вевтыртны Дінму операторӧн урчитӧм сьӧктасӧ.
7.10. ЧКШ транспортируйтан тшӧкыдлунсӧ урчитӧны ЧКШ вӧдитчӧм серти операторкӧд сёрнитчӧмлӧн условиеясӧн, но мортлӧн санитарно-эпидемиологическӧй тыр-бур оланног юкӧнын Россия Федерацияса оланпастэчасӧн татшӧмторсӧ урчитӧмысь оз гежӧдджыка.
7.11. ЧКШ транспортируйтан кадсӧ урчитӧ ЧКШ вӧдитчӧм серти оператор, кодлы колӧ юӧртны шыбласъяс кутысьлы ЧКШ нуан график йылысь.
7.12. Оз позь перйыны контейнеръясысь ЧКШ-сӧ ЧКШ вӧдитчӧм серти операторкӧд сӧгласуйттӧг.
8. Контейнернӧй площадкаяс
8.1. Дінму оператор меститӧ контейнернӧй площадкаяссӧ Коми Республикаын меставывса асвеськӧдлан органъяскӧд сӧгласуйтӧм серти Мутас схема серти.
8.2. Уна патераа керкаӧн веськыда веськӧдлігӧн йӧз, кодъяс веськӧдлӧны уна патераа керкаӧн, уна патераа керкаын олан жыръяс кутысьяс лӧсьӧдӧны да видзӧны керкадорса мутасын меститӧм контейнернӧй площадкаяссӧ.
8.3. Контейнернӧй площадкаяссӧ лӧсьӧдӧны му веркӧс вылын, чорыд, зумыд, кокниа весалан вевттьӧд вылын, мый вермӧ кутны контейнеръяссӧ да найӧс петкӧдӧмысь оз жугав, мый вылын оз чукӧрмы ва.
8.4. Контейнернӧй площадкасӧ колӧ пыр весавны лымйысь да йиысь, контейнеръяс сайӧ меститӧм шыбласъясысь да пыр пелькӧдны (санитарнӧя обработайтны).
8.5. Контейнернӧй площадкасӧ колӧ потшӧсавны куим боксянь.
8.6. Контейнернӧй площадка дорӧ матыстчан туйлы колӧ лоны позяна 4 метр джудждаа да 3,5 метр пасьтаа да шогмана ЧКШ нуысь транспорт средствояслы кокньыда мунӧмлы да манёвръяс вӧчӧмлы, кутшӧмъяслӧн позяна сьӧктаыс 30 тонна, сы лыдын олан зонаясті да керкадорса мутасъясті бӧрвыв мунны позянлунтӧг.
8.7. Матыстчан туйяссӧ колӧ тырвыйӧ югзьӧдны да пыр кутны шогманаӧн транспорт средствояс мунӧмлы.
8.8. Шыбласъяс транспортируйтігӧн матыстчан туйяслы колӧ лоны восьсаӧн. Сэк, кор контейнернӧй площадка дорӧ матыстчан туйыс тупкӧма, ЧКШ оз нуны.
8.9. Мортлы, коді кывкутӧ контейнернӧй площадкаяссӧ, ГШ тэчӧм вылӧ торъя площадкаяссӧ видзӧмысь, ЧКШ вӧдитчӧм серти услугаяс сетӧм вылӧ сёрнитчӧм серти быть колӧ сувтӧдны татшӧм площадкаяс вылӧ босьтысьяслӧн объектъяс йылысь, кутшӧмъясӧс сійӧ могмӧдӧ, да площадка кутысь йылысь юӧр.
9. ЧКШ чукӧртан, сы лыдын торйӧн чукӧртан, пӧрадок торкалӧмысь кывкутӧм
Йӧз, кодъяс чукӧртӧны ЧКШ-сӧ экология боксянь да санитарно-эпидемиологическӧй корӧмъяс торкалӧмӧн, кывкутӧны Россия Федерацияса оланпастэчас серти.
16

